
   Çутă çăлтăр ятлă питĕ хитре çăлтăр космосра пĕр уçланкăра пурăннă. Вăл тĕнчене тĕрĕслеме тухса кайма шутлать. Мĕнле майпа? Уçланкăпа юнашар пĕр ракета вĕçсе пырать. Çутă çăлтăр нумай шутласа тăмасть, ракета сăмси çине хăпарса ларать. Савăннипе юрласах ярать. Иккĕшĕ пĕрле вĕçсе пыраççĕ. Çĕр çинчи çынсем ку ракета çине тĕлĕнсе пăхса тăраççĕ: хӳринчен тĕтĕм вĕçет, сăмсинчен хĕм сапаланать. Вĕçсен-вĕçсен ракета уйăх çине анса ларчĕ. Çăлтăр ракета çинчен шуса анчĕ, уйăх тăрăх вĕçсе пырать. Чулсем, тусем, хура шăтăксем — пур çĕре те кĕрсе тĕрĕслесе тухрĕ. Уйăх чулне катса илсе кĕсйине чикрĕ те тӳрех шкул ачисемпе тĕл пулăва васкарĕ.

Ачасем çĕлтăра курсан тĕлĕнчĕç, анчах та пачах та хăрамарĕç. 

— Уйăх чулне тытма юрамасть, вăл сапаланса кайма пултарать, — ăнлантарать Çутă çăлтăр.

Ачасем ăна итлерĕç, уйăх чулне тивмерĕç.

Шăпах çак кун чăвашсем хăйсен космонавтне, Андриян Николаева, халалласа уяв ирттернĕ. Çăлтăр та космонавтсемпе çак уява хутшăнать. Вăл фокус туса кăтартать, вĕçсе ташласа илет, çутатса сӳнсе илет. Каçхине хулара салют пулать, çăлтăр салютра тӳпене вĕçсе хăпарать те татах малалла çул çӳреве вĕçсе каять.

  